
Коми Республикаса архитектура, стрöитчöм да коммунальнöй овмöс министерство йылысь 
ПОЛОЖЕНИЕ
I. Панас

       1. Коми Республикаса архитектура, стрӧитчӧм да коммунальнӧй овмӧс министерство (Коми Республикаса минархстрой) (водзӧ – Министерство) лоӧ Коми Республикаса олӧмӧ пӧртысь власьт органӧн, коді капитальнӧя стрӧитчан, архитектура да кар стрӧитан, оланін да коммунальнӧй комплекс, энергетика, биаруӧн могмӧдан да биару нуӧдан юкӧнын лӧсьӧдӧ да збыльмӧдӧ канму политика, ладмӧдӧ нормативнӧй инӧда удж, сетӧ канму услугаяс архитектура, кар стрӧитан юкӧнын, федеральнӧй оланпастэчасӧн да Коми Республикаса оланпастэчасӧн урчитӧм торъя категория гражданаӧс оланінӧн могмӧдӧмын, тшӧтш гражданӧс, кодъяс мунӧны Ылі Войвыв районъясысь да накӧд ӧткодялӧм районъясысь, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ Коми Республика мутасын дінмусянь канму стрӧитчӧм бӧрся дӧзьӧр удж, канмусянь видзӧдӧ уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм бӧрся да нуӧдӧ дӧзьӧр, канмусянь видзӧдӧ, кыдзи меставывса асвеськӧдлан органъяс кутчысьӧны кар стрӧитан удж йылысь оланпастэчасӧ, нуӧдӧ проектнӧй документация серти канму экспертиза да инженернӧй изысканиеяслӧн помшуӧмъяс серти канму экспертиза, мый вӧчсьӧ татшӧм проектнӧй документация дасьтӧм вылӧ, координируйтӧ капитальнӧя стрӧитчӧм, архитектура да кар стрӧитан, оланін да коммунальнӧй комплекс, энергетика, биаруӧн могмӧдан да биару нуӧдан юкӧнын Коми Республикаса олӧмӧ пӧртысь власьт мукӧд органлысь удж.

       
  2. Аслас уджын Министерство мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн  инӧда актъяс да Коми Республикаса Веськӧдлан котырлӧн инӧда актъяс, а сідзжӧ тайӧ Положение вылӧ.

       3. Министерство вӧчӧ ассьыс уджсӧ кыдзи веськыда, сідзи и федеральнöй олöмö пöртысь власьт органъяскöд, федеральнӧй фондъяскӧд, Коми Республикаса  канму органъяскöд, меставывса асвеськöдлан органъяскöд, ӧтйӧза ӧтмунӧмъяскӧд да мукöд организациякöд йитöдын.

               Министерстволӧн эмӧсь  мутас органъяс - инспекцияяс, кодъяс оз лоны юридическӧй кывкутысьӧн, кодъяслы сетӧма Министерстволӧн тэчас юкӧдувса инӧдъяс, найö збыльмӧдӧны Коми Республикаса каръясын да районъясын канму функцияяс, мый пырöны Министерстволӧн компетенцияö, кутшӧмъясӧс сетӧма тайӧ положениелӧн содтöдын.

            
4. Министерство да сылысь мутас органъяс видзӧмкӧд йитчӧм  рӧскод вылӧ сьӧмыс могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ. 

                 5. Министерство лоö юридическöй кывкутысьöн, сылöн эм  Россия Федерацияса канму канпаса печать да коми  да роч кывйӧн гижӧм ас нимпаса печать, мукӧд сикас печать, штамп да колана образеца бланок, Россия Федерацияса оланпастэчас серти восьтӧм тшӧтъяс.

      
 6. Министерство збыльмӧдӧ Коми Республикаса канму учреждениеясса учредительлысь могъяс да уджмогъяс (водзӧ — канму учреждениеяс), а сідзжӧ Коми Республикаса ӧтувъя канму предприятиеясса (водзӧ - канму предприятиеяс) уджлысь капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын котыртан да методическӧй веськӧдлӧм да координируйтӧм кузя удж.

          7. Министерстволӧн ин — Сыктывкар, Коммунистическӧй ул., 8.

II. Медшӧр могъяс

8. Министерстволӧн медшӧр могъясӧн лоӧны:

1) сӧвмӧдны Коми Республикаса оланін да коммунальнӧй, биару да энергетическӧй комплексъяс;

2) зумыдмӧдны оланін да коммунальнӧй овмӧсса организацияяслысь удж;

3) лӧсьӧдны условиеяс, медым зумыда сӧвмис Коми Республикаын стрӧитчӧм, сы лыдын медым республикаса олысьясӧс могмӧдны позяна да бур оланінӧн;

4) ӧлӧдны кар стрӧитан удж йылысь оланпастэчас торкалӧмъясысь, сы лыдын техническӧй уджаланартъяс да дінмусянь канму стрӧитчӧм бӧрся дӧзьӧр нуӧдігӧн проектнӧй документация торкалӧмъясысь, аддзыны да бырӧдны найӧс;

5) могмӧдны инӧдӧн торъя категория гражданаӧс, мый урчитӧма федеральнӧй оланпастэчасӧн да Коми Республикаса оланпастэчасӧн, медым босьтны оланін ньӧбӧм (стрӧитӧм) вылӧ социальнӧй сьӧм.

III. Канму могъяс

9. Тайӧ Положениелӧн II юкӧдын индӧм могъяс олӧмӧ пӧртӧм могысь Министерство вӧчӧ татшӧм канму могъяс:

1) канмусянь видзӧдан (дӧзьӧр) мог:

а) дінмуса стрӧитчан канму дӧзьӧр  сэк, кор тайӧс видлалӧма Россия Федерацияса кар стрӧитан кодексӧн;

б)  уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм юкӧнын видзӧдӧм да  дӧзьӧр  уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм йылысь Россия Федерацияса оланпастэчасын индӧм серти; 

2) кар стрӧитан юкӧнын Россия Федерациялы сетӧм  уджмогъяс серти:

а) збыльмӧдӧ Коми Республика мутасын кар стрӧитан удж йылысь оланпастэчас серти меставывса асвеськӧдлан власьт органъясӧн кутчысьӧм бӧрся  видзӧдӧм кузя могъяс; 

б)   збыльмӧдӧ Россия Федерацияса кар стрӧитан кодексӧн видлалӧм лоӧмторъяс дырйи татшӧм балаа документация дасьтӧм могысь вӧчӧм инженернӧй корсьысьӧмъяслӧн бӧртасъясса канму экспертиза да балаа документациялӧн канму экспертиза канму учреждениеӧн нуӧдӧмын котыртысьлысь мог;

3) нуӧдӧ Коми Республика мутасын капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын федеральнӧй торъя мога уджтасъяс збыльмӧдӧм кузя мероприятиеяс;

4) лӧсьӧдӧ капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын Коми Республикаса нормативнӧй инӧда актъяслысь балаяс да петкӧдлӧ найӧс урчитӧм пӧрадокын Коми Республикаса Юралысьлы, Коми Республикаса Веськӧдлан котырлы;

5) лӧсьӧдӧ Коми Республикаса олӧмӧ пӧртысь власьт органъяслӧн вӧзйӧмъяс серти Веськӧдлан котырса комиссияӧн видлалӧм вылӧ локтан финансӧвӧй во да план серти кадколаст вылӧ сьӧмкуд боксянь проектируйтӧмӧн стрӧитчанінса да объектъясса лыддьӧг бала, кутшӧмъясӧс локтан финансӧвӧй воын да план серти кадколастын колӧ стрӧитны  да (либӧ) реконструируйтны Коми Республикаса республиканскӧй сьӧмкудлӧн сьӧм тшӧт весьтӧ;

6) збыльмӧдӧ Коми Республикаса республиканскӧй сьӧмкуд сьӧмӧн, мый торйӧдӧма капитальнӧя стрӧитан объектъяс кузя, кутшӧмъясӧс колӧ стрӧитны да (либӧ) реконструируйтны, сьӧмкуд инвестицияяс олӧмӧ пӧртӧм  вылӧ, торъя могӧн вӧдитчӧм бӧрся видзӧдӧм кузя мог;

7)  сетӧ Коми Республикаса республиканскӧй сьӧмкудлӧн сьӧмӧн вӧдитчӧмын окталун кузя, кытчӧ пырӧ Коми Республикаса канму эмбурӧ пырысь (туйвывса инфраструтура объектъяс кындзи) капитальнӧя стрӧитчан объектъяс стрӧитӧм, реконструируйтӧм да техническӧя выльмӧдӧм,  инвестиционнӧй балаяс прӧверитӧмлысь бӧртасъяс  серти эксперта помшуӧм;

8) кырымалӧ инвестиционнӧй, инновационнӧй уджалан субъектъяскӧд, кодъяс збыльмӧдӧны Коми Республикаса инженернӧй, социальнӧй да коммунально-бытӧвӧй инфраструктураса объектъяс сьӧмӧн могмӧдӧм,  артмӧдчӧмъяс налы вот кокньӧдъяс сетӧм могысь;

9) лӧсьӧдӧ да сетӧ Коми Республикаса Веськӧдлан котырлы  Коми Республикаын  стрӧитчӧмӧ, стрӧитчан материалъяс промышленносьтӧ, вӧчӧмторъясӧ да конструкцияясӧ, оланін да коммунальнӧй комплексӧ, энергетикаӧ,  биаруӧн могмӧдӧмӧ да биару нуӧдӧмӧ инвестицияяс да кредитнӧй ресурсъяс пыртӧм кузя вӧзйӧмъяс;

10) лӧсьӧдӧ да сетӧ Коми Республикаса эмбур агентствоӧ Коми Республикаса канму эмбурӧ пырысь недыр кад кежлӧ сувтӧдӧм да сувтӧдӧм стрӧитчанінъяссӧ да объектъяссӧ инвестиционнӧй процессъясӧ пыртӧм йылысь  вӧзйӧмъяс;

11) лӧсьӧдӧ став республикаса гражданалысь списокъяс, кодъяслӧн эм инӧд  Ылі Войвыв районъясысь да накӧд ӧткодялӧм инъясысь мӧдлаӧ овны мунӧмкӧд йитӧдын оланін ньӧбӧм могысь социальнӧй мынтӧмъяс босьтӧм вылӧ, да сетӧ Россия Федерацияса дінму сӧвмӧдан министерствоӧ граждана йылысь юӧр, кодъяслӧн эм инӧд оланін ньӧбӧм могысь социальнӧй мынтӧм босьтӧм вылӧ,  Ылі Войвыв районъясысь да накӧд ӧткодялӧм инъясысь мӧдлаӧ овны мунысь гражданаӧн оланін ньӧбӧм могысь социальнӧй мынтысьӧмъяс збыльмӧдӧм вылӧ Коми Республикалы федеральнӧй сьӧмкудса сьӧм сетӧмӧн;

12) лӧсьӧдӧ да сетӧ Россия Федерацияса войтырӧс доръян, виччысьтӧмторйысь видзан да неминучаысь колясъяс бырӧдан министерствоӧ гражданалысь, кодъяслӧн эз ло оланіныс  федеральнӧй сикаса виччысьтӧмтор да неминуча, террористическӧй актъяс бӧрын либӧ  террористическӧй актъяс инӧда вӧчӧмторъясӧн дугӧдігӧн, списокъяс оланін канму сертификатъяс босьтӧм вылӧ, олан жырйысь (олан жырлӧн юкӧнысь), мый ньӧбӧма сертификат кутысьӧн ньӧбан-вузалан сёрнитчӧм серти, мынтысьӧм вылӧ социальнӧй мынтӧм вылӧ заявкаяс;

13) пӧртӧ олӧмӧ «Оланін ньӧбӧм либӧ стрӧитӧм могысь субсидияяс (социальнӧй мынтӧмъяс) босьтӧм вылӧ инӧда Россия Федерацияса гражданаӧс канмусянь отсӧг сетан юкӧнын Коми Республикалӧн меставывса асвеськӧдлан органъяслы торъя канму уджмогъяс сетӧм йылысь» Коми Республикаса оланпасӧн видлалӧм меставывса асвеськӧдлан органъясӧн канму уджмогъяс збыльмӧдӧм бӧрся видзӧдӧм кузя мог;

14) збыльмӧдӧ Коми Республикаса оланін да коммунальнӧй комплекс да биаруӧн могмӧдӧм ӧніяӧдан юкӧнъясын  уджтаса мероприятиеясӧ пырысь мероприятиеяс  вылӧ торйӧдӧм сьӧмӧн торъя мога да окталуна вӧдитчӧм бӧрся координируйтан да видзӧдан удж;

15) лӧсьӧдӧ да сетӧ Коми Республикаса Юралысьлы, Коми Республикаса Веськӧдлан котырлы, олӧмӧ пӧртысь федеральнӧй власьт органъяслы Коми Республикаса оланін да коммунальнӧй овмӧс комплекс, энергетика да биаруӧн могмӧдӧм реформируйтӧм кузя вӧзйӧмъяс Коми Республикаса оланін да коммунальнӧй овмӧсса, энергетикаса да биаруӧн могмӧдан предприятиеяслӧн уджлысь мониторинг нуӧдӧм подув вылын;

16) дасьтӧ  аварийнӧй олан фондысь уна патераа керкаяс капитальнӧя дзоньталӧм нуӧдӧм да гражданаӧс мӧдлаӧ овны вуджӧдӧм  вылӧ финансӧвӧй отсӧг сетӧмлӧн Коми Республикалы урчитӧм лимитӧ пырысь Оланін да коммунальнӧй овмӧс реформируйтӧмын отсӧг сетан фондлӧн сьӧм тшӧт весьтӧ финансӧвӧй отсӧг сетӧм вылӧ Коми Республикалысь заявка бала;

17) нуӧдӧ мероприятиеяс, кодъясӧс веськӧдӧма Коми Республикаын оланін да коммунальнӧй комплексса организацияяслысь, кутшӧмъяс  нуӧдісны оланін да коммунальнӧй юкӧнса персонал да услугаяс  кузя  ас кӧсйӧм серти сертификациялысь процедура (сертификацияса система сӧвмӧдӧм), лыд содтӧм вылӧ;

18)  Коми Республика мутасын энергия видзтан да энергетическӧй окталун содтан юкӧнын капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын канму политика нуӧдӧм кузя мероприятиеяс серти:

а) лӧсьӧдӧ Коми Республика мутасын оланін да коммунальнӧй овмӧсын энергия ресурс видзысь технологияяс пыртӧм кузя вӧзйӧмъяс;

б) лӧсьӧдӧ энергия видзтан  да энергетическӧй окталун содтан юкӧнын   дінму уджтас дорӧ вӧзйӧмъяс;

в) индӧ  уна патераа керкалӧн, кутшӧмӧс стрӧитӧма, реконструируйтӧма либӧ капитальнӧя дзоньталӧма да пыртӧма эксплуатацияӧ, а сідзжӧ пыртӧма стрӧитчан канму дӧзьӧр улӧ, энергетическӧй окталунлысь класс;

19) збыльмӧдӧ Министерство, канму учреждениеяс видзӧм вылӧ да Министерство вылӧ пуктӧм могъяс  збыльмӧдӧм вылӧ индӧм сьӧм юкӧнӧн медшӧр вӧдитчысьлысь да босьтысьлысь  могъяс;

20) пӧртӧ олӧмӧ Коми Республикаса республиканскӧй сьӧмкудйысь чӧжӧсъясса администраторлысь могъяс  Россия Федерацияса оланпастэчас да Коми Республикаса оланпастэчас серти;

21)  лӧсьӧдӧ да вынсьӧдӧ удж вӧчӧмын дінму условиеяс (мутас сметаа норматив) тӧд вылын кутысь нормативъяс, кутшӧмъяс колӧны Коми Республикаын объектъяс стрӧитӧмлысь, реконструируйтӧмлысь да дзоньталӧмлысь сметаа дон индӧм вылӧ;

22) урчитӧм пӧрадокын вӧчӧ стрӧитчан ресурсъяс вӧчысьяслӧн да вузалысьяслӧн донъяслысь мониторинг, мыйӧн вӧдитчӧны Коми Республика мутасын, да сетӧ Россия Федерацияса дінму сӧвмӧдан министерствоӧ Коми Республика мутасын стрӧитчан ресурсъяслӧн дон йылысь юӧр сы могысь, медым пыртны шӧр (дон артмӧдысь) стрӧитчан материалъяслӧн, изделиеяслӧн, конструкцияяслӧн, механизмъяслӧн да оборудованиеяслӧн дон йылысь интерактивнӧй юӧр сетан справочнӧй юӧръяс базаӧ;

23) петкӧдчӧ инвестиционнӧй балаяслысь, кодъяс йитчöмаöсь,  стрöитöмкöд, реконструируйтöмкöд, техническöя выльмöдöмкöд (сэк, кор татшöм выльмöдöмыс йитчöма капитальнöя стрöитан объект стрöитöмкöд либö реконструируйтöмкöд), капитальнöя стрöитчан объектъяс капитальнöя дзоньталöмкöд, кутшöмъясöс кутасны финансируйтны Коми Республикаса республиканскöй сьöмкуд сьöм тшöт весьтö дзоньнас либö юкöнöн,   Коми Республикаса республиканскöй сьöмкуд капитальнöя пуктöм вылö ыстöм  сьöмöн вöдитчöмын збыльлун йылысь  сметаа дон прӧверитӧмын котыртысьлысь мог;

24) примитö  дзоньвидзалун, велöдöм, культура, шойччöм, спорт объектъяс  да мукöд социальнöй да коммунально-бытöвöй нога объект, транспорт инфраструктура объект, вузасьӧм, йӧзӧс ӧтув вердӧм,  делöвöй, административнöй, финансовöй, религия боксянь индöм объектъяс, олан фонд объектъяс (торъя мортлöн  оланін стрöитан объектъяс кындзи) серти кар стрöитöм йылысь оланпастэчас торкан помкаяс, мыйяс оз лоны ёна ӧпаснӧйӧсь, техническöя абу сьöкыдöсь да вӧвлытӧм объектъясӧн, сэк, кор капитальнӧя стрӧитан объектъяссӧ стрӧитігӧн, реконструируйтігӧн лёкӧдӧ торъя мортлысь олӧм либӧ дзоньвидзалун, торъя мортлысь либӧ юридическӧй кывкутысьлысь  эмбур, кар стрӧитан удж йылысь оланпастэчас торкан помкаяс урчитӧм кузя техническӧй комиссия лӧсьӧдӧм да удж пӧрадок индӧм йылысь решение;

25)  вынсьӧдӧ   дзоньвидзалун, велöдöм, культура, шойччöм, спорт объектъяс  да мукöд социальнöй да коммунально-бытöвöй нога объект, транспорт инфраструктура объект, вузасьӧм, йӧзӧс ӧтув вердӧм,  делöвöй, административнöй, финансовöй, религия боксянь индöм объектъяс, олан фонд объектъяс (торъя мортлöн  оланін стрöитан объектъяс кындзи) серти кар стрöитöм йылысь оланпастэчас торкан помкаяс, мыйяс оз лоны ёна ӧпаснӧйӧсь, техническöя абу сьöкыдöсь да вӧвлытӧм объектъясӧн, сэк, кор капитальнӧя стрӧитан объектъяссӧ стрӧитігӧн, реконструируйтігӧн лёкӧдӧ торъя мортлысь олӧм либӧ дзоньвидзалун, торъя мортлысь либӧ юридическӧй кывкутысьлысь  эмбур,  кар стрӧитан удж йылысь оланпастэчас торкан помкаяс урчитӧм кузя техническӧй комиссиялысь помшуӧм;

26) лӧсьӧдӧ да вынсьӧдӧ Коми Республикаын кар стрӧитӧм проектируйтӧмлысь дінму нормативъяс;

27) примитӧ стрӧитчӧм вылӧ тшӧктӧмлысь выналунсӧ  дугӧдӧм йылысь решение сэк, кор тайӧ урчитӧма Россия Федерацияса кар стрӧитан кодексӧн;

28) видлалӧ административнӧй инӧд торкалӧм йылысь вӧчӧмторъяс, кутшӧмъясӧс индӧма Россия Федерацияса административнӧй инӧд торкалӧм йылысь оланпастэчасын;

29) урчитӧ Министерствоса чина йӧзлысь лыддьӧг, кодъяслӧн эм инӧд лӧсьӧдны  кар стрӧитан оланпастэчаслӧн юкӧнын да уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитан юкӧнын,  кодъяс йылысь  вӧчӧмторъясыс видлавсьӧны  Россия Федерацияса субъектъяслӧн олӧмӧ пӧртысь власьт органъясса уджмогъяс дорӧ пыртӧм федеральнӧй оланпастэчас серти, административнӧй инӧд торкалӧм йылысь сёрнигижӧдъяс;

30) збыльмӧдӧ Министерстволысь уджсӧ могмӧдӧм вылӧ канму корӧм артмӧдӧм да иналӧм кузя канмусянь корысьлысь могъяс, канмусянь корӧм иналӧм бӧрся видзӧдӧм;

31) Коми Республикаса канму коланлунъяс вылӧ вузӧс вайӧм, удж вӧчӧм, услугаяс сетӧм вылӧ корӧмъяс иналігӧн нуӧдӧ индӧм корӧмъяслӧн донъяслысь да вузӧс номенклатуралысь (сикасъяслысь, услугаяслысь), прогнозируйтӧмлысь, планируйтӧмлысь, сьӧмкудалӧмлысь, контрактируйтӧмлысь да администрируйтӧмлысь  мониторинг;

32) нуӧдӧ  капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын войтыркостса ӧтвылысь уджалӧм йылысь артмӧдчӧмъяс, кодлӧн ӧтила боксянь лоӧ Коми Республика, збыльмӧдӧм кузя мероприятиеяс;

33) нуӧдӧ «Удж видзӧм юкӧнын ӧткымын юалӧмъяс йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенцияӧ пырысь Коми Республика мутасын удж видзӧм юкӧнын канму политикалӧн шӧр туйвизьяс збыльмӧдӧм серти мероприятиеяс;

34) лӧсьӧдӧ да сетӧ Коми Республикаса Веськӧдлан котырлы  капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын оланпастэчас бурмӧдӧм кузя вӧзйӧмъяс;

35) лӧсьӧдӧ да сетӧ  капитальнӧя стрӧитчан, архитектура да кар стрӧитан, оланін да коммунальнӧй комплексса, энергетикаса,  биаруӧн могмӧдан да биару нуӧдан юкӧнын нормативнӧй инӧда актъяс;

36) нуӧдӧ Министерствоын Коми Республикаын гражданскӧй оборона котыртӧм да нуӧдӧм йылысь положение серти, мый урчитӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн, гражданскӧй оборона кузя мероприятиеяс;

37) нуӧдӧ Коми Республика мутасын стрӧитан олан керкаяслысь регистр Россия Федерацияса Веськӧдлан котырӧн урчитӧм пӧрадок серти;

38) нуӧдӧ Министерствоын канму гусятор видзӧм да юӧр техническӧя видзӧм кузя мероприятиеяс;

39) нуӧдӧ Министерстволӧн мобилизационнӧй дасьтысьӧм да мобилизация кузя мероприятиеяс, нуӧдӧ Министерствоса уджалысьяслысь воинскӧй учёт да бронируйтӧм;

40) нуӧдӧ Министерствоын пӧжарысь видзчысян мероприятиеяс;

41) уджалӧ Министерстволӧн уджалігӧн артмӧм архивнӧй документъяс  комплектуйтӧм, видзӧм, учёт нуӧдӧм да вӧдитчӧм кузя;

42) нуӧдӧ Коми Республикаын терроризмлы паныд удж нуӧдысь комиссиялӧн решениеяс серти терроризмысь да экстремизмысь, минимизацияысь да налӧн бӧртасъясысь видзӧм кузя мероприятиеяс;

43) сӧгласуйтӧ авария чинтан графикъяс (электроэнергия (вынйӧр) видзӧмсӧ  чинтӧм да недыр кад кежлӧ кусӧдлӧм);

44) лӧсьӧдӧ да сетӧ Коми Республикаса Веськӧдлан котырӧ биару юклан организацияяс, кодъясӧс уполномочитӧма Коми Республика мутасын кизьӧртӧм биару  олысьяслы  вайӧм вылӧ, индӧм кузя вӧзйӧмъяс;

45) сетӧ Коми Республикаса олӧмӧ пӧртысь уполномочитӧм власьт органӧ вӧзйӧмъяс Коми Республикаса топливно-энергетическӧй баланс лӧсьӧдӧм;

46) лӧсьӧдӧ да сетӧ Коми Республикаса олӧмӧ пӧртысь уполномочитӧм власьт органӧ Коми Республикаса энергетическӧй стратегия кузя вӧзйӧмъяс;

47) урчитӧ оланін да коммунальнӧй комплекслӧн, мый уджалӧ Коми Республикаса мутасын, уджалысь, стрӧитчысь, паськӧдчысь да реконструируйтчысь предприятиеяслы (ӧтувъяслы),  мукӧд овмӧсса субъектлы да ломтас вылын уджалысь установкаяслы ломтас сикасъяс;

48) ыстӧ олӧмӧ пӧртысь федеральнӧй власьт органӧ, коді збыльмӧдӧ топливно-энергетическӧй комплексса юкӧнын канму политика лӧсьӧдӧм да олӧмӧ пӧртӧм да нормативнӧй инӧда ладмӧдӧм  кузя могъяс, топливно-энергетическӧй комплексса объектъяс, мыйяслы сетӧма топливно-энергетическӧй комплексса объектлысь лоны вермана лёктор кузя тшупӧд (водзӧ — категорияа объектъяс), топливно — энергетическӧй комплексса реестрӧ (водзӧ — реестр) пыртӧм йылысь, категорияа объект йылысь юӧръяс, кутшӧмъяс эмӧсь реестрын, вежсьӧмъяс йылысь, а сідзжӧ  категорияа объект реестрысь киритӧм йылысь уведомление;

49) урчитӧ биару юклан сетьяслысь да дзескӧдӧм (сьӧктӧдӧм) пуктӧм  видзан зонаяслысь  сэтчӧ пырысь му участокъяс вылӧ мудоръяс;

50) могмӧдӧ Коми Республикаса Юралысьлысь да Коми Республикаса Веськӧдлан котырлысь Министерстволӧн удж юкӧнӧ пырысь юалӧмъяс кузя тшӧктӧмъяссӧ, мыйясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь «Россия Федерацияса Президентлӧн тшӧктӧмъяс да индӧмъяс збыльмӧдӧмсӧ котыртӧм бурмӧдӧм кузя мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм могысь,  колана ногӧн збыльмӧдӧм;

51) пӧртӧ олӧмӧ Коми Республикаса Юралысьлӧн да Коми Республикаса Веськӧдлан котырлӧн решениеяс серти мукӧд мог.

IV. Канму услугаяс

10. Тайö Положениелöн II юкöдын индöм могъяс олöмö пöртöм могысь, Министерство збыльмöдö татшöм канму услугаяс:

1) сетӧ Министерстволӧн архивнӧй документъяс серти   граждана да юридическӧй кывкутысьяслӧн корӧмъяс кузя архивнӧй справкаяс, архивнӧй копияяс, архивнӧй выпискаяс;

2)  видлалӧ Министерствоӧ воӧм гражданалысь шыӧдчӧмъяс;

3) сетӧ стрӧитчӧм вылӧ тшӧктӧм сэк, кор капитальнӧя стрӧитан объектъяс стрӧитӧм  кӧсйӧны збыльмӧдны кык да унджык муниципальнӧй юкӧнса (муниципальнӧй районса, кар кытшса) мутасын  да сэк, кор выльмӧдӧны кык да унджык муниципальнӧй юкӧнса мутасын куйлысь капитальнӧя стрӧитан объект, Россия Федерацияса кар стрӧитан кодексӧн да мукӧд федеральнӧй оланпасӧн урчитӧм лоӧмторъяс кындзи;

4)  сетӧ объект эксплуатируйтӧм  вылӧ тшӧктӧм сэк, кор  капитальнӧя стрӧитан объект стрӧитӧм збыльмӧдісны кык да унджык муниципальнӧй юкӧнса (муниципальнӧй районса, кар кытшса) мутасын  да сэк, кор выльмӧдӧны кык да унджык муниципальнӧй юкӧнса мутасын куйлысь капитальнӧя стрӧитан объект, Россия Федерацияса кар стрӧитан кодексӧн да мукӧд федеральнӧй оланпасӧн урчитӧм лоӧмторъяс кындзи;

5) могмöдö  Ылі Войвыв районъясысь да накӧд ӧткодялӧм районъясысь мунысь гражданаӧс 2011-2015 вояс вылö «Оланін» федеральнöй торъя мога уджтаслöн «Федеральнöй оланпастэчасöн урчитöм категорияа гражданаöс оланінöн могмöдöм кузя канму могъяс олöмö пöртöм» уджтасув збыльмöдöм серти федеральнöй сьöмкудлöн сьöм тшöт весьтö оланін ньöбöм вылö социальнöй мынтöмъясöн;

6) сетӧ гражданалы, кодъяс веськалісны радиация улӧ Чернобыльса АЭС-ын виччысьтӧм неминуча, «Маяк» производственнӧй котырын авария бӧрын, да на дорӧ ӧткодялӧм йӧзлы «2011-2015 вояс вылö «Оланін» федеральнöй торъя мога уджтаслöн «Федеральнöй оланпастэчасöн урчитöм категорияа гражданаöс оланінöн могмöдöм кузя канму могъяс олöмö пöртöм» уджтасув збыльмӧдӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧм;

7) сетö гражданалы, кодъяс лыддьыссьӧны урчитӧм пӧрадокын выльлаӧ бытьӧн овмӧдчысьясӧн, «2011-2015 вояс вылö «Оланін» федеральнöй торъя мога уджтаслöн «Федеральнöй оланпастэчасöн урчитöм категорияа гражданаöс оланінöн могмöдöм кузя канму могъяс олöмö пöртöм» уджтасув збыльмӧдӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧм;

8) сетö «Стрöитчöм либö оланін ньöбöм вылö социальнöй мынтöмъяс йылысь» Коми Республикаса Оланпасын индöм серти  индöм социальнöй мынтöмъяс босьтöм вылö инöда гражданалы стрöитчöм либö оланін ньöбöм вылö социальнöй мынтöмъяс; 

9) могмöдö «Коми Республика мутасса тупкысьысь олан пунктъясысь оланпастэчасöн урчитöм  пöрадокын мунысь гражданалы этша судтаа олан керкаясын олан жыръяс стрöитöм вылö социальнöй мынтöмъяс йылысь» Коми Республикаса Оланпас серти индöм социальнöй мынтöмъяс босьтöм вылö инöда гражданалы этша судтаа олан керкаясын олан жыръяс стрöитöм вылö социальнöй мынтöм;

10) сувтöдö  «Политическöй репрессия улӧ веськалӧм йӧзӧс  реабилитируйтöм йылысь» Россия Федерацияса Оланпас серти торъя категорияа гражданаöс Коми Республикаса оланін канму фондлöн олан жыръясöн могмöдöм да учёт вылö примитан пöрадок йылысь» Коми Республикаса Оланпас серти индöм учётын сулалöм вылö инöда гражданаöс Коми Республикаса оланін канму фондлöн олан жыръясын, кутшöмъясöс сетöны социальнöя медалан  сёрнитчöмъяс серти, коланлун кузя судзсьытöма олысь пыдди учёт вылö.

V. Инöдъяс

       11.  Урчитöм удж юкӧнын канму  могъяс вöчöм, канму услугаяс олöмö пöртöм могысь Министерстволӧн   эм инöд:

   
1) корны да босьтны  канму власьт органъяслысь, меставывса асвеськöдлан органъяслысь, а сідзжö организацияяслысь  колана юöр Министерстволӧн  компетенцияö пырысь юалöмъяс кузя решениеяс примитігöн;

        2) ыштöдны Министерстволӧн удж юкӧнӧ пырысь юалöмъяс решитöм вылö наукаса да мукöд организацияöс, учёнöйясöс да специалистъясöс;

       3) лöсьöдны координационнöй, сöвещайтчан да экспертнöй, сы лыдын Министерстволӧн удж юкӧнӧ пырысь юалöмъяс кузя ведомствокостса, органъяс (сöветъяс, комиссияяс да уджалан группаяс, коллегияяс);

          
4)  ветлыны урчитӧм пӧрадокын ассьыс уджмогъяс олӧмӧ пӧртӧм могысь организацияясӧ, кодъяс куйлӧны да збыльмӧдӧны ассьыныс уджсӧ Коми Республика мутасын;

      5) лӧсьӧдны урчитӧм пӧрадокын отличие пасъяс да ведомствокостса наградаяс да сетны найӧс гражданалы урчитӧм удж юкӧнын вылыс тшупӧда вермӧмъясысь.

VI. Удж котыртöм

     12. Министерствоӧн веськӧдлӧ Коми Республикаса архитектура, стрӧитчӧм да комунальнӧй овмӧс кузя  министр (водзӧ - министр), кодӧс индӧ чинӧ да мездӧ чинысь Коми Республикаса Юралысь.

          13. Министр аслас уджмогъясын:

          1) юрнуӧдӧ Министерстволӧн уджӧн ӧткӧн веськӧдлан подув вылын;

        
2) котыртӧ федеральнӧй олӧмӧ пӧртысь власьт органъяскӧд, федеральнӧй фондъяскӧд, Коми Республикаса олӧмӧ пӧртысь власьт органъяскӧд да меставывса асвеськӧдлан органъяскӧд ӧтувъя удж Министерстволӧн компентенцияӧ пырысь юалӧмъяс кузя;

           3) юклӧ могъяс асьсӧ вежысьяс костын;

          4) индӧ чинӧ да мездӧ чинысь  Министерствоса уджалысьясӧс, а сідзжӧ каръясын да районъясын Министерстволӧн мутас органса уджалысьясӧс;

         индӧ чинӧ да мездӧ чинысь учреждениеса юрнуӧдысьясӧс, оланпастэчас серти кырымалӧ, вежӧ да дугӧдӧ  накӧд уджалан сёрнитчӧмъяс, сёрнитчӧ канму предприятиеса юрнуӧдысьяскӧд уджалан сёрнитчӧмъяс кырымалӧм, вежӧм да дугӧдӧм серти;

         5) нуӧдӧ учреждениеса юрнуӧдысьяслысь аттестация, коланлун дырйи кывзӧ налысь отчётъяс;

   6) вынсьӧдӧ Министерстволысь штатнӧй расписание, сьӧмкуд ассигнованиеясӧ пырысь да  урчитӧм штат лыдӧ пырысь сьӧмкуд смета, мый арталӧма Коми Республикаса республиканскӧй сьӧмкудйын  лӧсялана финансӧвӧй во вылӧ, а сідзжӧ Министерствоса уджалысьяслӧн чина уджаланартъяс да чина инструкцияяс;

          7) вынсьӧдӧ Министерстволӧн тэчаса юкӧдув да сылӧн мутас органъяс йылысь положениеяс;

       8) пыртӧ Коми Республикаса Юралысьлӧн да Коми Республикаса Веськӧдлан котырлӧн видлалӧм вылӧ Коми Республикаса нормативнӧй инӧда актъяслысь балаяс Министерстволӧн компетенцияӧ пырысь юалӧмъяс серти;

   9) решайтӧ Министерствоса уджалысьясӧс ошкан мераяс да дисциплинарнӧй кывкутан мераяс примитӧм кузя юалӧмъяс, сетӧ Министерствоса, сылӧн мутас органъясса уджалысьяслы, Министерстволӧн удж юкӧнын организацияясса уджалысьяслы Россия Федерацияса, Коми Республикаса  канму наградаяс, ведомствоса наградаяс, Коми Республикаса отличие пасъяс;

  10) лэдзӧ олапастэчас подув вылын тшӧктӧдъяс, тшӧктӧмъяс Министерстволӧн компетенцияӧ пырысь юалӧмъяс кузя;

      
11)  эсканпастöг урчитöм пöрадок серти петкöдлö Министерствосӧ  канму власьт органъяскöд, Коми Республикаса  канму органъяскöд, меставывса асвеськöдлан органъяскöд да организацияяскöд, ёрдын  сеталö эсканпасъяс,восьтӧ банкъясын Министерствосянь тшӧтъяс,  кырымалö сделкаяс да мукöд юридическöй удж, мый урчитöма олнпастэчасöн;

           12)  сетӧ Коми Республикаса оланін канму инспекцияса юрнуӧдысьлы тшӧктӧмъяс Коми Республикаса оланін  канму инспекциялӧн компетенцияӧ пырысь юалӧмъяс кузя да видзӧдӧ найӧс збыльмӧдӧм бӧрся;

             13) котыртӧ Министерстволӧн удж йылысь юӧр дорӧ сибӧдчӧм;

             14)  котыртӧ гражданаӧс ас сёрниӧн примитӧм;

         15) решайтӧ оланпастэчас серти гражданскӧй канму  служба йылысь юалӧмъяс, кутшӧмъяс йитчӧмаӧсь Министерствоын гражданскӧй канму служба прӧйдитӧмкӧд.

         14. Министрлӧн эм вежысьяс, кодъясӧс индӧны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм  пӧрадокын.

          
Министрӧс вежысьяс уджалӧны Министерстволӧн нимсянь эсканпастӧг министрӧн индӧм инӧдъясӧ да могъясӧ пырӧмӧн.

           Министрлӧн недыр кадся абутӧмлун дырйи  сылысь могъяссӧ пӧртӧ олӧмӧ министрӧс медводдза вежысь, а министрӧс медводдза вежысьлӧн абутӧмлун дырйи министрлӧн решение серти   министрӧс вежысьяс пиысь ӧти.

              Министрлӧн   прӧст чин эмлун дырйи  министрлысь могъяс сувтӧдӧм  йылысь решение примитсьӧ Коми Республикаса Юралысьӧн.                

          
 15. Министерстволӧн медуна штат лыдыс урчитсьӧ Коми Республикаса Веськӧдлан котырӧн. 

      
 16.  Министерстволӧн котыртан юкӧнӧ пырӧны татшӧм тэчас юкӧдувъяс: веськӧдланінъяс,  департаментъяс, мутас юкӧдула инспекцияяс, уджлӧн шӧр туйвизьяс кузя юкӧнъяс, секторъяс:

              1) Министерстволӧн пытшкӧсса котыртӧм юалӧмъяс кузя;

              2) оланін да коммунальнӧй овмӧскӧд йитчӧм юалӧмъяс кузя;

              3) стрӧитчан юалӧмъяс кузя;

              4) архитектура да кар стрӧитан юалӧмъяс кузя;

              5) стрӧитчан канму дӧзьӧркӧд йитчӧм юалӧмъяс кузя;

              6) оланін юкӧнын инӧда йитӧдъяс юалӧмъяс кузя.

               Министерстволӧн тэчас урчитсьӧ Коми Республикаса Юралыськӧд федеральнӧй олӧмӧ пӧртысь власьт органъяскӧд, кутшӧмъяс збыльмӧдӧны канму политика олӧмӧ пӧртӧм кузя, стрӧитчан, кар стрӧитан, стрӧитчан материалъясса промышленносьт да оланін да коммунальнӧй овмӧс юкӧнын канму эмбурӧн   канму услугаяс сетӧм, веськӧдлӧм  кузя могъяс, сёрнитчӧм серти.

       
 17. Министерствоса чина йӧз дорӧ, кодъясӧс уполномочитӧма канмусянь видзӧдӧм (дӧзьӧр) збыльмӧдӧм вылӧ, пырӧны: министр, министрӧс вежысь, Министерстволӧн тэчас юкӧдувъясса юрнуӧдысьяс да юрнуӧдысьясӧс вежысьяс, Министерствоса гражданскӧй канму служащӧйяс, кодъяс уджалӧны Коми Республикалӧн  гражданскӧй канму службаса нуӧдысь да чинъяслöн старшöй группаса «специалистъяс» категория чинъясын, тэчас юкöдувлöн мутас юкöдувса начальникъяс, кодъяс збыльмöдöны стрöитчан канму дöзьöрлысь мог, а сідзжö  тэчас юкöдувлöн мутас юкöдувса гражданскöй канму служащöйяс, кодъяс збыльмöдöны стрöитчан канму дöзьöрлысь мог,  кодъяс уджалӧны Коми Республикаса гражданскöй канму службаса чинъяслöн старшöй группаса «специалистъяс» категориялысь чинъясын.

            18. Министерстволöн уджлысь  пытшкöсса котыртöмсö индöны Министерствоса уджаланартöн.

__________________________________

